
СКАРЫНА ВЕЧНЫ...

Я— Францішак Скарына, 
сын з горада Полацка... наважыў пакінуць 

у навуцы і ў кнігах вечную славу і памяцъ сваю.

У сё мае сваю гісторыю. Да вынаходства кнігадрукаван- 
ня рабіліся надпісы на камянях, гліне, дрэве, скуры, перга- 
менце, папірусе, тканіне або на васковым пласце дошчачак. 
Тэта былі надпісы.

3 вынаходствам і распаўсюджваннем тэхналогіі вырабу 
паперы з'явіліся рукапісныя скруткі і кнігі. Перапісванне 
кніг стала прафесіяй. З'явіліся сховішчы рукапісных выдан- 
няў. Перапіска і ўказы апячатваліся, як правіла, з дапамогай 
пячаткаў цароў, імператараў, вайсковых начальнікаў і 
дзяржаўных мужоў высокага рангу. Тэта адбіткі на размяк- 
чаным пры награванні матэрыяле, якія захоўвалі малюнак 
пасля астывання.

Кнігадрук пачаўся, калі фарбу нанеслі на рэльефную фор
му і зрабілі серыю аднолькавых адбіткаў. Тэта была рэ- 

валюцыя ў развіцці сродкаў інфармацыі, што спрыяла раз- 
віццю рамёстваў, прамысловасці, навукі, тэхнікі і культуры.

Зараз паліграфія — тэта шматпрофільны друк на разна- 
стайных матэрыялах па разнастайных жа тэхналогіях. Якас- 
ная каляровая паліграфія вабіць вока і душу. Аднак адкуль 
бяруць пачатак беларускія кнігі?

Нашае кнігадрукаванне ўзнікла з выданнем Францішкам 
Скарынам сваёй першай кнігі ў Празе, і таму для нас ён 
першадрукар.

Пра людзей мяркуюць па справах, якія яны здзейснілі, 
па спадчыне, якую яны пакінулі пасля сябе. Францішак 
Скарына. Скарына (каля 1490 - каля 1551) — у гэтым сэнсе 
найярчэйшы прыклад.

Абраны ім шлях пралягаў праз навуку і асвету, паляп- 
шэнне нораваў і парадкаванне душы «чалавека паспаліта- 
га». Сродкам жа дасягнення мэты абраў Скарына друкава- 
ную кнігу на роднай мове — Біблію, у якой бачыў «усёй 
прыроджанай мудрасці пачатак і канец».

«...я, Францішак, Скарынаў сын з Полацка, у лекарскіх 
навуках доктар загадаў друкаваць Псалтыр рускімі літарамі 
і славянскаю моваю ў гонар і на пахвалу богу ў тройцы 
адзінаму і прачыстай маці яго Марыі, і ўсім божым свят- 
лом, а затым на карысць дабра агульнага, грамадскага, най- 
болыш з тае прычыны, што мяне літасцівы бог з таго народу 
на свет пусціў», — так вытлумачыў асветнік матывы і сэнс 
сваёй працы ў прадмове да першай сваёй кнігі, выдадзенай 
6 жніўня 1517 г. ў Празе.

Наша кнігадрукаванне пачалося адразу на высокім 
еўрапейскім узроўні. Скарынавы выданні вылучаюцца вы- 
сокай якасцю друку, характэрнымі мастацкімі, гравюрнымі 
і арнаментальнымі ўпрыгожваннямі, шрыфтамі і іншымі 
кампанентамі выдавецкай эстэтыкі і майстэрства. Мяркуец- 
ца, што Скарына падчас свайго знаходжання ва ўнівер- 
сітэце Падуі неаднаразова наведваў Венецыю, дзе знаё- 
міўся з сакрэтамі друкарскага майстэрства. За 1517-19 гг. 
ён выдаў «Псалтыр» і 19 выпускаў асобных частак сваёй 
«Бібліі рускай» ва ўласным перакладзе. Пераехаўшы ў ста- 

лічную Вільню, Скарына за 1522-25 гг. надрукаваў асобны- 
мі выпускамі «Малую падарожную кніжыцу» і «Апостал». 
Тэкст у скарынавых кнігах выдрукаваны ў дзве фарбы, з 
добрай выключкой радкоў; ініцыялы, застаўкі і паўпалос- 
ныя ілюстрацыі прывабліваюць вытанчанай эстэтыкай. 
Упершыню ў кірылічнай кнізе ім ужытыя тытульны ліст 
замест калафона, фігурны набор і каланлічбы, а таксама 
розныя кеглі ў гарнітурах.

У прадмовах Скарыны прасочваюцца выразныя прыкме- 
ты літаратурных жанраў, якія пазней атрымалі развіццё ў 
нашай літаратуры. Кнігі аказалі значны ўплыў на духоўную 
культуру Беларусі і Украіны, стымулявалі ўзнікненне 
кнігадруку ў нашых суседзяў.

Кнігі Ф. Скарыны — бясцэнны здабытак усясветнай куль
туры. У іх надрукаваны выдатныя гравюры, вытанчанасць і 
майстэрства якіх ніколі ўжо болыш не паўтарыліся ні ў адным 
выданні царкоўнаславянскага друку другой паловы XVI ст., 
XVII ст. і першай паловы XVIII ст. Да таго ж змяшчаліся яны 
ўнутры простых рамак, што павялося яшчэ з венецыянскіх 
інкунабул. Выданні Скарыны болып блізкія да за- 
ходнееўрапейскіх, чым выкананыя ў Венецыі славянскія кнігі.

Наколькі важныя для Скарыны нацыянальныя матывы ў 
кніжнай графіцы, можна меркаваць па яго першым выдан- 
ні, якім стаў Псалтыр. Яго тытульны ліст упрыгожвае граві- 
раваны ініцыял з кветкай канюшыны ў праёме літары. У 
наступных выпусках Бібліі з гэтай дошкі было зроблена 
яшчэ не менш як 38 адбіткаў. Вядома, што поўнага збору 
яго першадрукаў няма ні ў адной бібліятэцы свету. Між 
тым шрыфты і гравіраваныя застаўкі з віленскай друкарні 
Скарыны выкарыстоўваліся кнігавыдаўцамі яшчэ сто гадоў.

Заснаванне Скарынам беларускага кнігадрукавання ста
ла вяршыняй яго духоўнай дзейнасці, найболып яркім і 
выразным пралогам беларускага Адраджэння. У друкава- 
най кнізе ён бачыў невычэрпныя магчымасці духоўнай ас
веты народа, выхаванне высокіх хрысціянскіх маральных і 
грамадзянскіх якасцяў, актыўнага ўзаемадзеяння з еўра- 
пейскай культурай. Дзейнасць Францыска Скарыны аказала 

моцны ўплыў на развіцце беларускай літаратурнай мовы, 
кнігадрукавання і пісьменства ў нашым Вялікім княстве 
Літоўскім і суседзкіх краінах.

Скарына імкнуўся зрабіць кнігі даступнымі кожнаму ча- 
лавеку. I гэта ёсць безумоўным наватарствам. Яго выданні 
суправаджаліся прадмовамі, пасляслоўямі і паданнямі, а 
таксама тлумачэннямі незразумелых слоў на палях. Кнігі 
Скарыны пасля сталі добра вядомыя і ў Заходняй Еўропе.

У Беларусі памятаюць свайго нацыянальнага генія. 
Вуліцы носяць яго імя, помнікі яму стаяць на нашай зямлі. 
Велічны помник Скарыну ўсталяваны ў сталіцы Беларусі, 
побач з уваходам у Нацыянальную бібліятэку. Законам Рэс- 
публікі Беларусь «Аб дзяржаўных узнагародах Рэспублікі 
Беларусь» у 2004 годзе ўсталяваныя ордэн і медаль Фран- 
цыска Скарыны.

Ордэн Францыска Скарыны ўручаецца за значныя пос- 
пехі ў галіне нацыянальна-дзяржаўнага адраджэння, выдат- 
ныя даследванні гісторыі Беларусі, дасягненні ў галіне на- 
цыянальнай мовы, літаратуры, мастацтва, кнігавыдавецтва, 
культурна-асветніцкай дзейнасці, прапаганды культурнай 
спадчыны беларускага народа; за асаблівыя заслугі ў 
гуманітарнай, дабрачыннай дзейнасці і правоў грамадзян, 
міласэрнасць і іншыя высакародныя ўчынкі.

Медалём Францыска Скарыны ўзнагароджваюцца ра- 
ботнікі навукі, адукацыі і культуры за выдатныя дасягненні 
ў прафесійнай дзейнасці, значны асабісты ўклад у развіццё 
і прымнажэнне духоўнага і інтэлектуальнага патэнцыялу, 
культурнай спадчыны беларускага народа.

Што вечна на гэтай Зямлі?
Святое праўдзівае слова... 
Нясуцца часоў караблі, 
Жыве наша родная мова!

Згараюцъ хвілін гарады, 
Пылаюцъ імгненняў краіны... 
Гучыць неўміруча заўжды 
Наказ запаветны Скарыны.

Сівыя як сонца агні
Вялікага майстра сказанні 
Проз шэрыя ночы і дні 
3 мінулым вядуць на спатканне.

Высокая мудрасць радкоў, 
Узнёслыя ісцінай словы 
Квітнеюць над плынню гадоў

Адзінай духоўнай народнай прадмовы...

КНИЖНЫЙ МАРКЕТИНГ В СОЦИАЛЬНЫХ СЕТЯХ

В настоящее время трудно представить продвижение 
продукции, в том числе издательской, без глобальной сети 
Интернет. Сеть предоставляет исключительные возможно
сти для ознакомления и моментальной покупки либо тра
диционного бумажного варианта книги, журнала, газеты и 
др., либо ее электронной версии.

Социальная активность потребителей книг все больше 
переносится в Интернет, где издатель или автор может с 
ними «встречаться», выстраивать коммуникации и взаимо
действие, чтобы успешно продвигать свои новинки.

Цель исследования— изучить особенности книжного 
маркетинга в социальных сетях на примере аккаунтов 
крупнейших белорусских издательств («Аверсэв», «Пачат- 
ковая школа», «Издательский дом Гревцова», «Адукацыя і 
выхаванне», «Попурри»).

Анализ книжного маркетинга белорусских издателей 
проводился по следующим направлениям:

- работа с контентом и отзывами — это количество и 
частота публикации постов и ответов пользователям за оп-

